
Телей терпи 
ане тетӗп, Пукане! Эсӗ ватӑ асаннесен тӗрри-эрешне "ҫыруллӑ" 

терӗн. Мана унпа тӗплӗнрех паллаштар-ха, - чӗвӗлтетрӗ Майрукка. 
- Т ӗ р ӗ с , тусӑм, кашни ҫӗвӗ, кашни эреш, букварьти ҫыру пекех, 

мӗне те пулин пӗлтерет, - ҫапла каларӗ те Пукане арчаран тутӑр 
илчӗ. - Ҫакна ташӑ тутри теҫҫӗ. 

- Ай хитре-ҫке тутӑрӗ. Хумлӑн-хумл^н 
ҫӗвӗлесе тӗрленӗ ӑна 
тӗрӗ ӑсти. 

- Чӑн та, ку тӗрӗ шыв юхӑмне аса илтерет. 
"Ташши-ташши, шӑнкӑр-шӑнкӑр шыв юххи", 

- акӑ епле такмакланӑ хӗр упраҫ ҫакнашкал 
тутӑрпа сулкалашса ташланӑ чух. 

- Кунта хӗреслӗ йӗрсем те пур-иҫ... 
Чӗкеҫ хӳри теҫҫӗ ку тӗрре. 

- К ӗ т е с л ӗ - к ӗ т е с л ӗ 
паллӑсене те асӑрхама 
пулать. Тӑваткалли, виҫӗ 

кӗтесли, нумай енли... Вӗсем 
тата мӗне пӗлтереҫҫӗ? -
ыйту хыҫҫӑн ыйту парать 
х ӗ р ача . Тем те пӗр 
пӗлекен Пукане аран ҫеҫ 
хуравлама ӗлкӗрет. 

- Ку ҫ е к ӗ л палли. 
I Тепри вара - кӑкшӑм, 

в и ҫ ҫ ӗ м ӗ ш ӗ - пучах . 
П ӗ л ӗ т п е ҫ ӗ р те пур 
унтах. 

- Ай кӑткӑс-ҫке тӗрри-
эрешӗ! Ҫӑмӑл пулман-
тӑр вӗсене чечеклеме^ 
Ҫине тӑрсах мӗн тума 

пусма ҫине куҫарнӑ-ха 
вӗсене авалхи ҫынсем? 
- Телей ҫулӗ шыраса. 

-Телей ҫулӗ?.. Ай, манан 
та телейлӗ пуласчӗ, 
Пукане тус! Вӗрент 
мана та телей тӗррине 
тӗрлеме. 

П у к а н е х и р ӗ ҫ -
лемерӗ, хӗр ачана кирлӗ 

кӑтартусем пама пуҫларӗ. 
Ырми-канми Майрукка 



йӗппе ҫиппине вылянтарма та, ыйту хыҫҫӑн ыйту пама та ӗлкӗрчӗ. ' 
- Ҫакӑ-и тел ей тӗрри? - ыйтрӗ вӑл минтере капӑрлатнӑ май. 
- Ҫук, ку минтер пичӗ. Тӑватӑ кӗтеслӗ тӑванлӑх палли - кил илемӗ те ҫемье ӑшши. 
- Эппин ҫакӑ пуль? - терӗ хӗр ача хутаҫ ҫине ҫӗвӗллӗ тӗрӗсем хывса. 
- "Вӗрене ҫулҫи" теҫҫӗ ӑна ҫынсем, - хуравларӗ Пукане. - "Вӗрене ҫулҫи кӗтеслӗ. Тем 

чуль кӗтес пулсан та пире хваттер ярас ҫук", - ҫапла юрланӑ килсӗр-ҫуртсӑр ҫӳрекенсем... 
- Телей тӗрри куҫа курӑнмасть пулинех, - хаш сывларӗ Майрукка, хӑй мӗн ӗмӗтленнине 

пурнӑҫа кӗртейменшӗн хурланса. 
Шӑп та лӑп ҫак вӑхӑтра пырса кӗчӗ картишне асанне. 
- Асанне, эпир Пуканепе иксӗмӗр кунӗпе телей тӗррине шырарӑмӑр, анчах тупаймарӑмӑр, 

- кӑмӑлсӑррӑн евитлерӗ Маруйкка. 
* - Телей тӗррине шырарӑмӑр терӗр-и-ха?.. Ку питӗ аван. Пӗлетӗн-и, 

мӑнукӑм, телей вӑл хамӑрпа юнашарах ҫӳ-
рет, анчах ӳркевҫӗсенчен, хӑяккӑн \ 
выртакансенчен сисмесле пӑрӑнса ЩӖ^~№^№' SF&L% V 4 ^ЛЛМ^ШЙ1У1 
иртет. 

- Телей ҫапла чее-им? 
- Чее темелле-ши ӑна е Пӳлӗх пилӗ 

темелле-ши? Эсӗ, Майрукка, ӗҫчен 
ача. Ав мӗн чухлӗ тӗрӗ тӗрлеме 
ӗ л к ӗ р н ӗ . Эппин санран т е л е й 
пӑрӑнса иртместех. Пиллӗ-парнеллӗ 
пулатӑнах. 

- Епле курмалла-ха ӑна, телее? 
- Телей тени - йышра аван 

пурӑнни. Телей - ху эс, Майрукка. 
Эсӗ ырӑ-сывӑ пурӑнни, ӗҫ ӑсталӑхне 
алла илни - маншӑн та, аҫу-аннӳшӗн 
те телей. Чӑн-чӑн телей тӗррине 
ӑстаҫӑсем тӗрлеҫҫӗ. Кашни хӑйне 
валли. Пӗтӗм пурнӑҫ тӑршшӗпех 
эрешлеҫҫӗ ҫав тӗрре. Телейлӗ пулма 
кашни ҫыннӑнах ирӗк пур. 

Ваттисем 
ҫапла калаҫҫӗ: 

'Телее ӑна вӑхӑтра тытма пӗлес пулать. 

tf^Телее ӗҫре шыра. 

Телее тӗлӗкре тупма ҫук. 

^ Т е л е й вӑйли енче. 

^ Т е л е й л ӗ ҫын ҫӑлтӑрӗ ялкӑшса ҫунать. 

